
ABSTRAK 

Projek ini merupakan projek pembangunan sebuah sistem yang berasaskan web yang diberi nama 

Sistem Jual Beli Bahan Ilmiah. Sistem ini dapat menjalankan urusan jual beli bahan ilmiah terpakai 

antara pentadbir dan pelajar. Sistem ini dibangunkan bagi menyelesaikan masalah yang dihadapi 

oleh pelajar Universiti Kebangsaan Malaysia (UKM) terutama pelajar tahun akhir yang mengalami 

kesukaran untuk menjual bahan ilmiah terpakai atau baru mereka. Melalui pemerhatian mengenai 

aplikasi sedia ada iaitu Aplikasi Mudah Alih Jual Beli Buku Akademik Terpakai (BooQue), 

terdapat beberapa kekurangan yang dikenal pasti adalah aplikasi yang sedia ada ini tiada fungsi 

troli membeli belah, Untuk-Dibayar(checkout) dan kaedah pembayaran secara dalam talian. Selain 

itu, aplikasi yang sedia ada tidak menyediakan kaedah pencarian yang mudah seperti penyediaan 

tapis pencarian bahan ilmiah mengikut kata kunci nama bahan ilmiah atau kategori bahan ilmiah 

bagi memudahkan pengguna mencari bahan ilmiah dengan pantas. Sebagai penyelesaian, satu 

sistem dibangunkan yang mempunyai fungsi troli membeli belah, Untuk-Dibayar(checkout) dan 

kaedah pembayaran dalam talian bagi memudahkan untuk menjalankan urusan jual beli serta 

membantu mereka mendapatkan bahan ilmiah yang diingini dengan cepat dan efektif. Metodologi 

yang digunakan adalah model air terjun yang terdiri daripada lima fasa iaitu fasa analisis, fasa 

rekabentuk, fasa perlaksanaan, fasa pengujian dan fasa penyelenggaraan. Teknologi yang 

digunakan bagi pembangunan sistem ini ialah CodeIgniter Framework yang menggunakan bahasa 

HTML, PHP, CSS dan JavaScript. Di samping itu, penggunaan MySQL juga diperlukan sebagai 

pangkalan data untuk menyimpan maklumat. Secara keseluruhannya, pembangunan Sistem Jual 

Beli Bahan Ilmiah berupaya untuk membantu pelajar dalam urusan penjualan dan pembelian bahan 

ilmiah terpakai atau baru dengan efektif. 

1 PENGENALAN 

Buku teks adalah suatu bahan ilmiah di mana pelajar menggunakannya untuk merujuk sesuatu 

perkara yang tidak difahami semasa kuliah dan secara tidak langsung ia juga untuk mengetahui 

sesuatu perkara dengan penerangan yang lebih tepat. Kadang kala harga sebuah bahan ilmiah agak 

mahal dan ia akan menimbulkan sedikit isu kepada pelajar yang enggan untuk membelinya. Tetapi 

pelajar tidak mengetahui bahawa bahan ilmiah adalah sangat penting kepada mereka kerana 

mempunyai isi yang lebih penting dan padat berbanding daripada slaid yang diberi oleh pensyarah.  

Bagi menyelesaikan masalah yang dihadapi oleh pelajar, sistem berasaskan web 

memainkan peranan penting dalam aktiviti harian kerana memudahkan urusan harian pelajar. 

Sistem web yang dibangunkan ini merupakan sebuah sistem jual beli bahan ilmiah antara  

pentadbir dan juga pelajar di Universiti Kebangsaan Malaysia bagi memudahkan pelajar untuk 

mencari dan menjual bahan ilmiah terpakai atau masih belum diguna pakai. Dalam sistem ini, 

pembeli boleh membayar harga bahan ilmiah secara dalam talian dengan kata lain online banking 

bagi memudahkan proses pembayaran tanpa perlu berjumpa untuk membayar secara tunai 

manakala pelajar senior yang ingin menjual bahan ilmiah perlu bertemu dan berurusan dengan 

pentadbir untuk menjual bahan ilmiah mereka. Pentadbir akan menguruskan segala penjualan 

bahan ilmiah untuk pelajar tersebut. Pelajar tersebut perlu berurusan dengan pentadbir secara 

berhadapan dan hasil jualan untuk pelajar dibagi secara tunai melainkan pelajat tersebut ingin 

diberi secara dalam talian. Secara tidak langsung, ia dapat meningkatkan pendapatan kewangan 

pelajar senior kerana menjual bahan ilmiah kepada para pelajar lain daripada dibiarkan bahan 

ilmiah tersebut tidak digunakan. 

 

2 PENYATAAN MASALAH 

Melalui pemerhatian mengenai aplikasi sedia ada iaitu Aplikasi Mudah Alih Jual Beli Buku 

Akademik Terpakai (BooQue), terdapat beberapa kekurangan yang dikenal pasti adalah aplikasi 

yang sedia ada ini tiada fungsi troli membeli belah, checkout dan kaedah pembayaran secara dalam 

talian. Aplikasi BooQue adalah hanya satu perantaraan yang menghubungkan penjual buku dan 

pembeli buku sahaja. Selain itu, aplikasi sedia ada mempunyai sistem keselamatan yang rendah 

dalam melindungi data-data pengguna. Orang lain dapat mencapai data-data sensitif yang terdapat 

di dalam aplikasi tersebut seperti kata laluan sekiranya pengguna terlupa untuk log keluar daripada 

aplikasi tersebut. Hal ini menyebabkan risiko kepada pengguna sekiranya maklumat-maklumat 

tersebut disalahgunakan oleh orang tidak bertanggungjawab. Seterusnya, aplikasi yang sedia ada 

tidak menyediakan kaedah pencarian yang mudah seperti penyediaan tapis pencarian bahan ilmiah 

bagi memudahkan pengguna mencari bahan ilmiah dengan pantas mengikut kategori atau kata 

kunci nama bahan ilmiah. 

 

3 OBJEKTIF KAJIAN 

Setiap sistem yang dibangunkan mempunyai objektif yang tersendiri. Oleh yang demikian, objektif 

bagi projek ini adalah seperti yang berikut: 

i. Mengenalpasti komponen dan proses fungsi pembayaran secara dalam talian sebagai aspek 

utama yang diuruskan. 

ii. Mereka bentuk dan membangunkan sistem yang mempunyai fungsi troli membeli belah, 

Untuk-Dibayar(checkout) dan kaedah pembayaran dalam talian. Transaksi yang dilakukan 

dalam talian banyak membuka peluang kepada para penjual serta pembeli untuk 

menjalankan urusan jual beli serta membantu mereka mendapatkan bahan ilmiah yang 

diingini dengan cepat dan efektif. 

iii. Menentukan sah keberkesanan fungsi yang dibangunkan. Fungsi yang dibangunkan ini 

dapat membantu pentadbir menguruskan bahan ilmiah pelajar senior dengan cara 

menjualkan bahan ilmiah tersebut kepada pelajar junior. Secara tidak langsung dapat 

membantu pelajar senior meningkatkan pendapatan kewangan mereka. 

 

4 METOD KAJIAN 

Pembangunan Sistem Jual Beli Bahan Ilmiah adalah berdasarkan kepada metodologi Model Air 

Terjun yang dicadangkan oleh  Balaji dan Murugaiyan(2016). Model ini berbeza daripada model 

pembangunan Agile kerana model ini memberi penekanan kepada penerangan yang menyeluruh 

aplikasi secara bertulis sebelum sebarang kod aturcara ditulis (fasa pelaksanaan). Model Air Terjun 

merupakan satu metodologi pembangunan projek yang terbahagi kepada lima fasa iaitu fasa 

analisis, fasa reka bentuk, fasa pelaksanaan, fasa pengujian dan fasa penyelenggaraan. Rajah 1 

menunjukkan rajah model air terjun. 

 

 

 

 

 

 

Rajah 1 Model Air Terjun 

(sumber: Balaji dan Murugaiyan, 2016) 

 

4.1     Fasa Analisis 

Semasa fasa analisis ini dijalankan, proses mengenal pasti masalah dilaksanakan, maka 

penyelesaian dan matlamat projek ditentukan. Terdapat beberapa pemerhatian dijalankan kepada 

aplikasi sedia ada dengan mengkaji kekurangan aplikasi tersebut. Terdapat tiga masalah yang telah 

dikenalpasti di dalam aplikasi sedia ada iaitu tiada troli membeli belah, checkout dan pembayaran 

dalam talian, mempunyai kelemahan dalam melindungi data pengguna dan tiada fungsi tapis 

pencarian bahan ilmiah. Selain itu, mengenal pasti pengguna juga amat penting dalam fasa ini 

kerana sebelum membangunkan sistem, pembangun perlu mengetahui pengguna yang akan 

menggunakan sistem ini. Sistem yang ingin dibangunkan ini harus memenuhi kehendak pengguna. 

Di samping itu, setiap sistem yang ingin dibangunkan, pembangun perlu mengkaji perkakasan dan 

perisian yang ingin digunakan semasa proses pembangunan projek ini bagi mengelakkan 

berlakunya sebarang masalah. 

4.2     Fasa Rekabentuk 

Fasa rekabentuk juga mengambilkira semua spesifikasi analisis yang telah dikenalpasti dalam fasa 

sebelum ini (fasa analisis) untuk mereka bentuk sistem yang akan dibangunkan. Pembangun perlu 

menyediakan halaman katalog untuk pengguna mencari dan membeli bahan ilmiah bagi 

memudahkan pengguna membuat pembelian. Selain itu, pembangun juga perlu membina halaman 

memuat naik resit pembayaran untuk pembeli setelah membuat pembayaran. Aspek dari segi 

rekabentuk data juga perlu diambilkira dalam membangunkan sistem. Dalam fasa ini, pembangun 

projek telah menggunakan pelbagai jenis perisian dan perkakasan bagi membantu dalam 

membentuk dan memberikan rupa kepada sistem berikut. Sistem Jual Beli Bahan Ilmiah dibina 

menggunakan perisian Sublime Text 3 untuk menulis kod dan perisian XAMPP sebagai pelayan 

manakala phpMyAdmin digunakan sebagai pangkalan data. Fasa ini akan menentukan bagaimana 

sistem ini akan berfungsi. 

 

4.3     Fasa Perlaksanaan 

Fasa seterusnya, fasa pelaksanaan mengambil segala input dari fasa reka bentuk untuk 

pembangunan sistem. Proses pengaturcaraan akan bermula semasa fasa ini berlaku. Proses ini amat 

penting dalam memastikan sama ada fungsi yang dipamer sama seperti dirancang dalam fasa 

rekabentuk. Namun, pada kebiasaannya sistem yang hendak dibangunkan akan dipecahkan kepada 

beberapa sub modul bagi tujuan agihan tugas kepada pembangun sistem yang akhirnya akan 

digabungkan bersama sebagai suatu sistem. Semasa membangunkan sistem ini, pembangun perlu 

mengambil penting terhadap elemen teks, grafik, fungsi butang dan juga halaman di dalam sistem 

ini supaya sistem tersebut dapat digunakan dengan lebih efektif. 

 

4.4     Fasa Pengujian 

Setiap modul yang dibangunkan akan melalui fasa seterusnya iaitu fasa pengujian. Setiap modul 

akan diuji secara berasingan dan setelah itu diuji sebagai suatu sistem yang lengkap. Ini bagi 

memastikan pengujian yang terperinci dibuat bagi memastikan sistem berfungsi seperti yang 

dirancang. Pengujian perlu dilakukan kerana untuk mengenal pasti ralat di dalam sistem tersebut. 

Selain itu, dalam fasa ini perlu memastikan setiap halaman di dalam sistem yang dibangunkan 

berfungsi dengan betul dan tepat. Aspek keselamatan juga diuji dari segi fungsi pembayaran dapat 

dijalankan dengan selamat dan tiada berlaku sebarang masalah. 

 

4.5     Fasa Penyelenggaraan 

Fasa terakhir iaitu penyelenggaraan dilakukan apabila terdapat isu atau perubahan tertentu yang 

perlu dilakukan terhadap sistem yang dibangunkan untuk meningkatkan lagi keupayaan sistem 

yang sedia ada dengan menambah beberapa fungsi baru. Ini bagi memastikan sistem memenuhi 

keperluan pengguna. 

 

5 HASIL KAJIAN 

Rajah 2 menunjukkan seni bina modul hierarki Sistem Jual Beli Bahan Ilmiah. Reka bentuk ini 

menerangkan pemecahan kepada modul-modul dengan menggunakan carta hierarki modul. 

Terdapat dua modul yang terlibat dalam Sistem Jual Beli Bahan Ilmiah ialah pentadbir dan 

pembeli. 

Rajah 2 Modul Hierarki Sistem Jual Beli Bahan Ilmiah 

Rajah 3 menunjukkan halaman utama Sistem Jual Beli Bahan Ilmiah. Setiap pembeli yang 

telah berdaftar akan disediakan halaman log masuk di mana pembeli log masuk ke dalam Sistem 

Jual Beli Bahan Ilmiah dengan hanya memasukkan “Emel” dan “Kata lalun” seperti yang 

ditunjukkan di dalam Rajah 4 halaman log masuk pembeli. 

Rajah 3 Halaman Utama Sistem Jual Beli Bahan Ilmiah 

 

 

 

 

 

 

 

 

 

Rajah 4 Halaman Log Masuk Pembeli 

Rajah 5 menunjukkan halaman pendaftaran untuk pembeli mendaftar sebelum log masuk 

ke dalam Sistem Jual Beli Bahan Ilmiah untuk melakukan sebarang pemprosesan. Pembeli perlu 

mengisi borang tersebut dan setelah diisi hanya perlu menekan butang “Hantar”. Segala data 

pembeli disimpan ke dalam pangkalan data. 

Rajah 5 Halaman Pendaftaran Pembeli 

5.1     Reka bentuk antara muka bagi pembeli 

Rajah 6 menunjukkan halaman utama pembeli yang akan dipaparkan kepada pembeli setelah 

pembeli berjaya log masuk ke dalam Sistem Jual Beli Bahan Ilmiah. Terdapat beberapa fungsi 

untuk pembeli seperti pembeli boleh menguruskan akaun peribadi dan pembeli boleh melihat 

katalog bahan ilmiah. Di dalam halaman katalog, terdapat kategori disediakan bagi memudahkan 

pembeli memilih bahan ilmiah mengikut kategori yang diingini seperti di Rajah 7 halaman katalog. 

Di dalam halaman katalog juga, pembeli perlu menekan “Lihat Lebih” untuk memaparkan butiran 

bahan ilmiah dan membuat pesanan. Pembeli boleh membuat pembelian bahan ilmiah dengan 

hanya menekan butang “Tambah ke Troli” yang telah disediakan seperti yang ditunjukkan di 

dalam Rajah 8 halaman butiran bahan ilmiah.  

Rajah 6 Halaman Utama Pembeli 

 

 

 

 

 

 

 

 

Rajah 7 Halaman Katalog Bahan Ilmiah 

Rajah 8 Halaman Butiran Bahan Ilmiah 

Sebelum pembeli menekan butang “Tambah ke Troli”, pembeli boleh menyunting kuantiti 

yang diperlukan di bahagian kuantiti seperti Rajah 9. Setelah ditambahkan ke troli, pembeli boleh 

beli dengan hanya menekan menu “Troli” yang telah disediakan. Kemudian, perlu menekan butang 

“Untuk-Dibayar” seperti di Rajah 10 untuk melakukan pesanan. Di Rajah 11 halaman butiran 

pesanan dimana pembeli boleh melihat ringkasan pesanan dan kemudian pembeli perlu menekan 

butang “Pesan Sekarang” untuk membeli bahan ilmiah tersebut. 

 

 

 

 

 

 

 

 

Rajah 9 Halaman Sunting Kuantiti 

Rajah 10 Halaman Untuk-Dibayar 

 

 

 

 

 

 

 

 

Rajah 11 Halaman Butiran Ringkasan Pesanan 

Setelah pembeli menekan butan “Pesan Sekarang”, sistem akan pergi ke halaman butiran 

pembayaran di mana pembeli perlu membuat pembayaran mengikut butiran yang telah diberi 

seperti di Rajah 12 Halaman Butiran Pembayaran. Sekiranya pembeli selesai membuat pembayara, 

pembeli dibenarkan memuat naik resit pembayaran sebagai bukti dengan hanya perlu menekan 

butang “Muat Naik” seperti di Rajah 13 Halaman Muat Naik Resit Pembayaran. 

Rajah 12 Halaman Butiran  untuk Membuat Pembayaran 

 

 

 

 

 

 

 

 

 

Rajah 13 Halaman Memuat Naik Resit Pembayaran 

Rajah 14 Halaman Sejarah Pesanan Pembeli 

 

5.2     Reka bentuk antara muka bagi pentadbir 

Rajah 15 menunjukkan halaman log masuk bagi pentadbir sebelum pentadbir membuat sebarang 

pemprosesan. Halaman senarai pesanan pembeli dipaparkan kepada pentadbir setelah pentadbir 

berjaya log masuk ke dalam Sistem Jual Beli Bahan Ilmiah seperti di Rajah 16 halaman senarai 

pesanan pembeli. Terdapat beberapa fungsi untuk pentadbir seperti pentadbir boleh menguruskan 

pembeli, pentadbir boleh menguruskan bahan ilmiah seperti menambah bahan ilmiah untuk dijual, 

memadam bahan ilmiah dan menyunting butiran bahan ilmiah. Selain itu,  pentadbir juga boleh 

mengendalikan pesanan yang dilakukan oleh pembeli, pentadbir boleh melihat senarai bahan 

ilmiah, pentadbir boleh mengemaskini akaun seperti mengubah nama, emel dan kata laluan dan 

pentadbir juga boleh melihat laporan jualan setiap bulan. Di halaman senarai pesanan pembeli, 

pentadbir dibenarkan melihat butiran pesanan, sunting status pesanan dan memadam pesanan. 

Rajah 15 Halaman Log Masuk Pentadbir 

 

 

 

 

 

 

 

 

 

Rajah 16 Halaman Senarai Pesanan Pembeli 

Pentadbir boleh melihat butiran pesanan pembeli seperti Rajah 17 halaman butiran pesanan 

pembeli. 

Rajah 17 Halaman Butiran Pesanan Pembeli 

Rajah 18 menunjukkan halaman di mana pentadbir ingin memadam pesanan pembeli. 

Apabila pentadbir menekan butang padam pesanan, mesej ralat akan dipaparkan untuk meminta 

kebenaran daripada pentadbir untuk memadam pesanan. 

 

 

 

 

 

 

 

 

Rajah 18 Halaman Memadam Pesanan Pembeli 

Rajah 19 menunjukkan halaman senarai pembeli. Di halaman tersebut, pentadbir 

dibenarkan melihat butiran pembeli dan memadam pembeli daripada pangkalan data. 

 

 

 

 

 

 

 

 

Rajah 19 Halaman Senarai Pembeli 

Rajah 20 menunjukkan halaman stok bahan ilmiah. Di halaman ini, pentadbir boleh 

menguruskan bahan ilmiah seperti kemaskini dan memadam bahan ilmiah. Sekiranya pentadbir 

ingin menambah bahan ilmiah untuk dijual, pentadbir hanya perlu menekan menu “Tambah Bahan 

Ilmiah”. Sistem akan memaparkan halaman menambah bahan ilmiah seperti di Rajah 21 halaman 

pengurusan bahan ilmiah.  

Rajah 20  Halaman Senarai Bahan Ilmiah 

 

 

 

 

 

 

 

 

 

Rajah 21 Halaman Tambah Bahan Ilmiah 

Rajah 22 menunjukkan halaman akaun pentadbir di mana pentadbir boleh menyunting 

akaun peribadi seperti nama, emel dan kata laluan. 

Rajah 22 Halaman Akaun Pentadbir 

Rajah 23 menunjukkan halaman laporan jualan di mana pentadbir dibenarkan melihat 

laporan penjualan bagi setiap bulan. 

 

 

 

 

 

 

 

 

Rajah 23 Halaman Senarai Laporan 

6 KESIMPULAN 

Secara keseluruhan, sistem jual beli bahan ilmiah telah dibangunkan mengikut keperluan yang 

telah dikenalpasti semasa proses pengumpulan keperluan pengguna. Sistem ini dibangunkan untuk 

mencapai objektif utama iaitu menyediakan fungsi troli membeli-belah, checkout dan pembayaran 

dalam talian bagi membantu pelajar menjalankan urusan penjualan dan pembelian secara dalam 

talian serta secara tidak langsung dapat meningkatkan lagi pendapatan kewangan mereka. Sistem 

ini boleh mendorong pelajar bersifat keusahawanan yang bijak dan berdisiplin dalam menguruskan 

bahan ilmiah mereka. Segala kelemahan telah dapat dikenalpasti dan dinyatakan dengan jelas 

supaya dapat diatasi pada masa akan datang. Selain itu, cadangan penambahbaikan sistem perlu 

dititikberatkan supaya kualiti Sistem Jual Beli Bahan Ilmiah ini dapat dipertingkatkan dari semasa 

ke semasa. 

